
XIII.





1 TJHIAGWEE 2425.






Tjhiagwee tjee-it dari tahon 2425 adalah djato
di hari Selasa, hingga boleh dibilang ada amat tida laloewasa bagi orang-orang jang berkerdja di toko Europa, kerna sasoeda di itoe satoe hari ia misti mengider mati-matian boeat membri selamat pada sanak-soedara dan sobat-sobat, pada hari esoknja marika soeda misti menggotot kombali boeat membanting toelang.

Orang-orang jang berkerdja pada bangsa Tionghoa, boleh díbilang di masa itoelah ada iaorang poenja waktoe jang paling broentoeng, kerna rata-rata iaorang ada dapet kamerdikahan ampat hari, salaennja orang-orang jang berkerdja di Pasar-Ajam atawa di laen-laen tempat sabagi itoe, jang malaenkan berdagang ketjil.

Tapi antara samoea adalah anak-anak taktjee
jang paling senang, sebab saban-saban sampe di
waktoe begitoe, rata-rata iaorang dapet hari merdikah satoe boelan lamanja. Dari 16 Tjapdjigwee marika soeda lepas peladjaran dan sampe 17 atawa 18 Tjhiagwee baroe tempat penggoeroean diboekah kombali.

Lantaran ada itoe kabiasahan mendjadi sampe
sakean lamanja Hoei-djin saban hari boleh tinggal di roemah.

